
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
“Коми Республикаса Веськӧдлан котырлӧн Уджаланарт йылысь” Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧмъяс пыртӧм йылысь
Нормативнӧй инӧда акт балаяс сьӧм да экономика боксянь подулалӧмлысь качество бурмӧдӧм могысь, кутшӧмъясӧс вӧзйӧма вынсьӧдны Коми Республикаса Веськӧдлан котыр шуис:

1. Пыртны “Коми Республикаса Веськӧдлан котырлӧн Уджаланарт йылысь” Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧмъяс содтӧдын индӧм серти.

2. Коми Республикаса сьӧм овмӧс министерстволы 2014 во рака тӧлысь 1 лунӧдз вынсьӧдны Коми Республикаса экономика сӧвмӧдан министерствокӧд сӧгласуйтӧмӧн нормативнӧй инӧда акт балаяс, кутшӧмъясӧс вӧзйӧ вынсьӧдны Коми Республикаса Веськӧдлан котыр, сьӧм да экономика боксянь подулалӧмлысь форма.

3. Тайӧ шуӧмыс, тайӧ шуӧмлӧн 2 пункт кындзи, вынсялӧ 2014 во рака тӧлысь 1 лунсянь. 

Тайӧ шуӧмлӧн 2 пункт вынсялӧ тайӧ шуӧм примитан лунсянь.

Коми Республикаса Юралысьлысь

могъяс недыр олӧмӧ пӧртысь                                                                 В. Гайзер

Сыктывкар
2014 вося урасьӧм тӧлысь 5 лун 

44 №
Коми Республикаса Веськӧдлан котырлӧн

2014 во урасьӧм тӧлысь 5 лунся 44 №-а шуӧм дорӧ

СОДТӦД
“Коми Республикаса Веськӧдлан котырлӧн Уджаланарт йылысь” Коми Республикаса Веськӧдлан котырлӧн 2002 во ода-кора тӧлысь 23 лунся 

63 №-а шуӧмӧ пыртӧм
ВЕЖСЬӦМЪЯС 
“Коми Республикаса Веськӧдлан котырлӧн Уджаланарт йылысь” Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмын:

Коми Республикаса Веськӧдлан котырлӧн Уджаланартын, мый вынсьӧдӧма шуӧмӧн (содтӧд):

1. 141 пунктса 1 пунктув гижны тадзи:
"1)  Коми Республикаса Веськӧдлан котырлӧн помшуӧм бала, гӧгӧрвоӧдана гижӧд, кытчӧ гижӧны социально-экономическӧй, сьӧм боксянь да мукӧд вӧзйӧм помшуӧмъяс збыльмӧдӧмысь артыштӧм лоӧмтор, а сідзжӧ Коми Республикаса канму уджтас йылысь юӧр, мый збыльмӧдӧм вылӧ примитӧны сійӧ помшуӧмъяссӧ либӧ мый збыльмӧдан юкӧнкӧд найӧ йитчӧны, либӧ Коми Республикаса канму уджтаслӧн могъясӧдз воӧдчӧм вылӧ вӧзъяна помшуӧмъяслӧн абутӧмлун йылысь юӧр.
Инӧда акт балаяссӧ, кутшӧмъяс тӧдчӧны
Коми Республикаса сьӧмкуд системалӧн лӧсялана сьӧмкудлӧн чӧжӧс либӧ рӧскод вылӧ, сэтшӧм акт бала кындзи, мый примитӧны мунан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд балалӧн медшӧр параметръяс видлалан кывкӧртӧдъяс серти, пыртӧны Коми Республикаса Веськӧдлан котырӧ сьӧм да экономика боксянь помшуӧмъяс подулалӧмӧн, мый вӧзйӧма примитны Коми Республикаса инӧда акт балаӧн, мый лӧсьӧдӧма Коми Республикаса инӧда акт балаяс Коми Республикаса Веськӧдлан котырӧ пыртан пӧрадоклӧн 113 пункт серти (Уджаланарт дорӧ содтӧд), форма кузя, мый урчитӧ Коми Республикаса сьӧм овмӧс министерство Коми Республикаса экономика сӧвмӧдан министерствокӧд сӧгласуйтӧмӧн;".
2. Коми Республикаса инӧда акт балаяс дасьтан да Коми Республикаса Веськӧдлан котырӧ пыртан пӧрадокын (Уджаланарт дорӧ содтӧд):
1) 11 пунктса 2 пунктулын «Коми Республикаса республиканскӧй сьӧмкуд,» кывъяс бӧрын содтыны «меставывса сьӧмкудъяс да абу сьӧмкуд канму фондъяс,» кывъяс;
2) содтыны татшӧм 113 пункт:
"113. Сьӧм да экономика боксянь помшуӧмъяс подулалӧмын, мый вӧзйӧма примитны Коми Республикаса инӧда акт балаӧн, гижӧны форма кузя, мый урчитӧ Коми Республикаса сьӧм овмӧс министерство Коми Республикаса экономика сӧвмӧдан министерствокӧд сӧгласуйтӧмӧн, да сэні опишитӧны Коми Республикаса инӧда акт збыльмӧдӧмысь экономическӧй окталунсӧ, подулалӧны Коми Республикаса инӧда акт бала дорӧ гӧгӧрвоӧдана гижӧдын серпас серти вӧчӧм сьӧм, экономическӧй да (либӧ) статистическӧй  анализӧн помшуӧмъяс кузя, мый вӧзйӧма примитны Коми Республикаса инӧда акт балаясӧн, экономическӧй да татшӧм помшуӧмъяс збыльмӧдӧмысь мукӧд лоӧм прогнозӧн, сэтчӧ пыртӧны Коми Республикаса сьӧмкуд системалӧн лӧсялана сьӧмкудлӧн, юридическӧй да торъя йӧзлӧн чӧжӧс да рӧскод вылӧ Коми Республикаса инӧда акт бала збыльмӧдӧмысь тӧдчӧмсӧ (сы лыдын косвеннӧя тӧдчӧмсӧ), а сідзжӧ инӧда акт сюрӧс артыштӧмӧн пыртӧны сьӧма рӧштшӧт (сюрс шайт):

1) Коми Республикаса инӧда акт збыльмӧдӧмкӧд, Коми Республикаса мукӧд инӧда актлӧн вын бырӧмкӧд (сійӧс киритӧмкӧд) йитчӧм Коми Республикаса сьӧмкуд системалӧн лӧсялана сьӧмкуд рӧскод сьӧмӧн могмӧдан ыдждасӧ урчитӧмӧн, сы лыдын:

а) помшуӧмъяс збыльмӧдӧм вылӧ, мый вӧзйӧма примитны Коми Республикаса инӧда акт балаӧн, рӧскод туйвизьяс индӧмӧн сьӧмкуд ассигнованиеяс (найӧс подулалӧмӧн), мунан финансӧвӧй воын, локтан финансӧвӧй воын да планӧвӧй кадколастӧ, а сідзжӧ планӧвӧй кадколастысь ӧтдор, кор Коми Республикаса инӧда акт бала примитны вӧзъяна помшуӧмъяс збыльмӧдан кадколастыс петӧ планӧвӧй кадколаст сайӧ, сьӧмӧн могмӧдан источникъяс йылысь юӧр;

б) Коми Республикаса инӧда акт бала примитны вӧзъяна помшуӧмъяс збыльмӧдӧм вылӧ Коми Республикаса сьӧмкуд системаын лӧсялана сьӧмкудлӧн содтӧд рӧскод найӧс сьӧмӧн могмӧдан источникъяс индӧмӧн; 

2) мукӧд источникысь рӧскод сьӧмӧн могмӧдӧм;

3) Коми Республикаса инӧда акт бала примитӧм вылӧ вӧзъяна помшуӧмъяс кузя юридическӧй да торъя йӧзлӧн рӧскод (кор збыльмӧдсьӧ Коми Республикаса инӧда актыс, лоӧ вынтӧмӧн (киритсьӧ);

4) Коми Республикаса сьӧмкуд системаын лӧсялана сьӧмкудлӧн чӧжӧс сэтшӧм случай дырйи, кор Коми Республикаса инӧда акт бала примитны вӧзъяна помшуӧмъяс лоӧмысь чинас (содас) Коми Республикаса сьӧмкуд системаын лӧсялана сьӧмкудлӧн чӧжӧс (рӧскод);

5) содӧм (чинӧм) воӧм вот, ӧктас (мын), мукӧд быть мынтысьӧм Коми Республикаса сьӧмкуд системаын лӧсялана сьӧмкудйӧ;

6) торъя йӧзлӧн содӧм (чинӧм) чӧжӧс Коми Республикаса инӧда акт балаӧн примитӧм вылӧ вӧзъяна помшуӧмъяс збыльмӧдӧм дырйи (артавсьӧ ӧтувтӧмӧн да шӧр чӧжӧс дорӧ сьӧмӧн, прӧчент содӧмӧн (чинӧмӧн);

увеличения (уменьшения) доходов физических лиц при реализации решений, предлагаемых к принятию проектом правового акта Республики Коми (рассчитывается суммарно и в виде денежной суммы, процента роста (снижения) к среднему доходу);

7) юридическӧй да торъя йӧзлӧн содтӧд чӧжӧс, мый петкӧдчӧ вот сьӧктӧд чинтӧмын, мый йитчӧ  помшуӧмъяс збыльмӧдӧмкӧд, мый вӧзйӧма примитны Коми Республикаса инӧда акт балаӧн.";

3) 113 пункт лыддьыны 114 пунктӧн, кӧні «Коми Республикаса инӧда актъяс» кывъяс вежны «Коми Республикаса нормативнӧй инӧда актъяс» кывъясӧн;

4) 22 пунктса 5 пунктув гижны тадзи:
"5) сьӧм да экономика боксянь подулалӧм тайӧ Пӧрадокын 113 пунктлӧн корӧмъяс серти;";
6) 23 пунктса 4 пунктув гижны тадзи:

"4) сьӧм да экономика боксянь подулалӧм тайӧ Пӧрадокын 113 пунктлӧн корӧмъяс серти;".
Вуджӧдіс Христофорова, 5933 пас


